
 طالبان د امریکا نیابتي ډله
 یمه برخه( ر)د

 
 له پښتون دښمنۍ تر پښتون وژنې 

د طالب جګړې د پیاوړی کولو لپاره تر ټولو مهم او تر ټولو زهرجن تکتیک چې امریکا ورڅخه ګټه واخیسته، هغه  
د جګړې قومی کول وؤ. له یوې خوا د بن د پریکړو پر اساس ټول مهم امنیتي او دفاعي پوستونه شمالي ټلوالې ته  
ورکړل شول، صلاحیتونه او امکانات ورکړل شول او د طالب سره د دښمنۍ په نوم د ټلوالې پښتون ضد سیاستونو،  
نه یواځې چې مخه ونه نیول شوه بلکې ملاتړ ترې هم وشو. په لوی لاس د افغانستان سیاست قومی کړای شو. شمالي  

ړه یې په حقیقت کې په پښتون ضد جګړې واړوله. ټلوالې چې له پخوا نه پښتون ضد اجنډا درلوده، د طالب ضد جګ
یانې طالب. د   یانې پښتون او پښتون  د همدې اجنډا له مخې مسلسل دا پروپاګند کیده او اوس هم کیږی چې طالب 
امریکا او ټلوالې د چارواکیو کړنې او تګلارې هم پر همدې متمرکزې وې چې پښتانه وځپي. دې کار په پښتون میشتو  

 مریکا پرضد د خلکو کرکه لا زیاته کړه او دا کار له طالبانو نه د خلکو د ملاتړ لامل شو.  سیمو کې د ا
نړیوالو استخباراتو د سیمې د بې ثباته کولو لپاره اړینه ګڼله پښتانه په سیاسي ډګر کې کمزوري وساتل شي، په جګړې 
کې ښکیل پاتې شي، دا کار د پاکستان په ګټه هم و، د شمال ټلوالې زیاترو کسانو خو بې له هغې هم د پان ایرانیزم د  

همدا لامل ؤ چې د پښتون دښمنۍ او پښتون وژنې څپه نه یواځې    فاشیستي اجنډا له مخې، پښتون خپل دښمن باله.
ډیورنډ کرښې دې خوا بلکی د پاکستاني طالبانو پرمټ او د ای ایس ای په ملتیا د کرښې ها خوا هم په ښه شدت خپره  

 شوه او اوس هم دوام لري. 
کال کې د پاکستان یوه پښتانه دېپلومات حامد کرزي ته یو خطرناک راز افشا کړ، چې هماغه مهال ویسا    ۲۰۰۴پر 

وویل چې د    ورځپاڼې پرې خبر هم خپور کړ، د هغه په قول پرویز مشرف د پاکستاني سفیرانو یوه لویه غونډې ته 
جورج ډبلیو بوش سره توافق ته رسیدلی چې په دې سیمه کې د شر لامل پښتانه دي، موږ توافق   امریکا له ولسمشر

وژنئ. ده ته د وینا پر مهال وویل شول چې پښتانه   وکړ چې دلته به پښتانه موږ وژنو او د کرښې ها خوا به یې تاسو
سفیران هم په دې غونډه کې شته دي. پرویز مشرف ګډونوالو ته وویل چې د دې غونډې ویناوې او نظریات محرم  

 دي، او افشاء یې ملي خیانت دی. خو د نوموړي دغه دښمنانه خبرې د همدغه پښتون ډیپلومات لخوا بهر را ووتې. 
له هغه دمه تر دې دمه پښتون وژنه روانه ده, یواځې له کرښې هاخوا تر اته زره ډیر قومي مشران وژل شوي او 

 ترهغو ډیر د کرښې دیخوا. 
که د قومي مشرانو د وژنې بهیرته که لږ پام وکړو، لیدل کیږي چې دا وژنې   د پښتنو مشرانو او بیا په ځانګړي توګه

عامې وژنې ندي، بلکي په ډیر سیستماتک ډول غوښتل شوي چې پښتانه له مشرتابه څخه    په تیرو لسیزو کې د جګړو
محروم کړاى شي، هغه مشرتابه چې د پښتنو له منځه په طبیعي توګه راټوکیدلي وي _ پښتانه یا خو باید له مشرتابه  

د نورو د مشرتابه لاندې ژوند و کړي او   ویشل شوي وي او  محروم وي، په جغرافیایې، سیاسي او ایډیالوژیکي لحاظ 
 یا که خپل مشرتوب پیدا کوي نو هغه مشرتوب بایدله سیاسي او ایډیولوژیک اړخه پښتون نه وي. 

په سل هاو زره پښتانه وژل شویدي، اوبیا په تیره په تیرو    په تیرو څلورو لسیزو کې د کرښې په دواړو خواوو کې
لس دوولسو کالونو کې په زرهاوو پښتانه قومي اوسیاسي مشران قصداً دیوې سترې دسیسې په ترڅ کې له منځه وړل  
په موده کې له شپږ سوه زیات قومي مشران   په لوی کندهار کې د یو کال  شوي. دیوې احصائیې له مخې یواځې 

زیات قومي مشران وژل شوي، په وزیرستان    ١۳۰۰ږیري د ترهګرو لخوا په نښه شول، د ډیورنډ پر کرښه له  اوسپین  
ژوندی نه دی پریښودل شوى مګر که د طالب واکمنى ومني ا و د   کې د همدې دسیسي په ترڅ کې هیڅ قومي مشر

مشران وژل   دسیسې له امله د عوامي نشنل ګوند په لس هاوو تنه قوم له مشرتابه تیر شي. په پښتونخواه کې د همدې
 شوي او یادې ته اړ شوي چې پښتونخواه پریږدي. 

 ولى پښتانه مشران وژل کيږي؟
  ښاري ټولنو کې د قدرت اصلي ستنې سیاسي ګوندونه وي، هغوی دي چې د خلکو د فکرونو او غوښتنو تمثیل   په

کوي، خلک رهبري کوي او دخلکو په استازیتوب واک په لاس کې اخلي. دا که دیکتاتوري او یو ګوندې سیستمونه  
 وي او که دیموکراتیک او ګڼ ګوندیز سیستمونه.  

په قبایلي ټولنو او په هغو ټولنو کې چې سیاسي ګوندونو قوت نه وي موندلی، شتون یې تت وي او یا نه وي نو بیا  
هلته د قدرت اصلي ستنې قومونه او قومي مشران دي. په اروپا او ځیني اسیایي هیوادونو کې کله چې لا سیاسي  

همدا ځمکه وال او روحانیون)کلیسا( وو چې د قدرت په جوړولو او ورانولو   ګوندنو شتون نه درلود هلته د قدرت ستنې
تولیدي مناسباتو د   افغانستان کې وضعیت د پښتنو د طبیعت او فطرت او دلته دشته  په  کې یې عمده رول درلود. 

البته ته شوی ندى،  په اصلي مانا فیوډالیزم رامنځ  توپیر درلود. دلته خو اصلاً  امله  له  زموږ خانان د    څرنګوالي 
اقتصادي اړیکو، اخلاقو او روش له امله فیوډالانو ته ورته وو خو دلته د ټولنې او قومونو مشري تل او هر چیرې د  
خانانو سره نه وه، بلکي د ټولنې اصلي او لومړني مشران ملکان او د قومونو مشران وو، البته دا وه چې په ځیني  

 خو هر چیرې او هر وخت داسې نه وه.  ملک، ځایونو کې به کوم کس هم خان ؤ او هم 
قومي مشران او ملکان عمدتاً د خلکو له خوا په جرګو کې ټاکل کیدل او یا په جرګو کې لرې کیدل، البته څوک چې   

ځل د قوم مشر او ملک وټاکل شو نو بیا کیدای شو آن تر څو نسلونو هغه کور ملک او د قوم مشر پاتې شي    به یو
د قوم باور او ډاډ له لاسه ورکړي او د قوم جرګه کوم بل څوک د هغه پرځاى   مګر که یوداسې کار ورځنې وشي چې

 وټاکي. 
همدې مشرانو هم تل له شخصي شخړو او لانجو څخه نیولې تر مهمو ملي مسایلو همدې جرګو ته مراجعه کوله او  
له همدې امله دى چې په افغانستان کې د پښتنو واکمنۍ سره له دې چې د یو کس او یا یوې کورنۍ واکمنۍ وې خو  

احمد شاه بابا، میرویس نیکه او یوشمیر نور دي،    په یو ترتیب دیموکراتیک ماهیت یې هم درلود، بهترینه بیلګه یې 
البته د عبدالرحمن خان واکمني د  ملي مشران وو وروسته حکومتي منصبونه ور سپارل شوي دي.  دوی لومړی 

 استعمار د مداخلې او شتون له امله د ماهیت له مخې د ټولو پښتنو واکمنیوسره توپیر درلود. 
د سردار محمد داود خان تروخته د قدرت او واک په جوړښت کې قومي مشرانو مهمه ونډه درلوده، د قومي مشرانو  

واک ته ورسید. دې ګوند په اصطلاح د فیوډالي    بې واکه کیدل هغه وخت پیل شول چې د خلق دیموکراتیک ګوند
اړیکو د له منځه وړلو او د یوې پرمختللې او عصري ټولنې د جوړولو په نوم له قومي مشرانو سره دښمني پیل کړه،  

مخالفینو سره یو شان ونیول شول، بندیان شول، ووژل شول او په ټولنه کې یې نفوذ کم کړای  قومي مشران د سیاسي
غوښتل له دولت سره مخالفت چې یو محور یې قومي مشران  شو. دا هڅه د دې لپاره وه چې د هغې وخت حکومت

 وو کمزورى کړي.
مجاهدینو هم همدا کار وکړ، پرته له یو شمیر هغه قومي مشرانو چې په تنظیمونو کې جذب شول او په قومندانانو بدل  
شول. د جهاد پرمهال د قومي مشرانو ځای د تنظیمونو قومندانانو ونیو او هغه قومي مشران چې پاتې وو که ونه وژل  

کومې پریکړې چې به پخوا قومي مشرانو او ملکانو کولې اوس  شول او یا تیښتې ته اړنه شول، عملاً بې واکه شول،
 او یا ډیره کمزورې کړه. عملاً د قومندانانو لاس ته ولویدې، دې کار د جرګې موسسه عملاً مسخ

دا کار هغه وخت لا زیانمن او زیات خطرناک شو چې د پاکستان استخباراتو نیغ په نیغه د مجاهد قومندانانو کنترول 
په خپل لاس کې ونیو. تردې د مخه وسلې او نور امکانات به لومړى تنظیم ته ورکول کیدل او بیا به قومندانانو ته  

ه نیغ په نیغه له قومندانانو سره اړیکې ونیوې او وسلې او  ویشل کیدل، خو آی ایس آی د یو بې سارې ګام په توګ
امکانات به د تنظیم له منځګړیتوبه پرته نیغ په نیغه ځینو مهمو قومندانانو ته ورکول کیدل. دا کار سبب شو چې د  

ت) آی  تنظیم او قومندان رابطه کمزورې او په ځینې مواردو کې بیخي له منځه لاړه شي او ځاى یې پاکستاني مقاما
 ایس آی( ونیسي. 

قومي   د طالبانو د حاکمیت پرمهال هم د سیاسي ګوندونو او هم د قومي مشرانو نفوذ په ټولنه کې کمزوری شو او د
وساتلاي شي  چې واک خو ونیولای شي او  مشر او قومندان ځاى طالب ونیو. د طالب جوړښت داسې ډیزاین شوى ؤ 

 خو ونشي کولاي یو حسابي دولت جوړ کړي. 
د طالبانو له پرځیدو وروسته دا هیله پیدا شوه چې په افغانستان کې ټولنیز جوړښت خپل طبیعي مسیر ته راوګرځي  
قومي مشران او قومي جوړښتونه بیرته خپل ځاي ونیسي. تر هغه وخته چې په افغانستان کې ټولنیز پرمختګ پخپله  

ته زمینه مساعده کړي چې قومي جوړښتونه اوقومي مشران خ ته  دې  پل ځاى سیاسي ګوندونو او سیاسي مشرانو 
پریږدي. د قومي مشرانو او قومي جوړښتونو بیا راژوندي کیدل ورو ورو پیل شول او په ټولنه کې یو ځل بیا ورته 

ښکاري چې له بده مرغه ښایې افغان دولت دا درایت نه درلود، او یا په ا فغان دولت کې   ځای پیدا شو. خو داسې
ځینې حاکمو اړخونو) شمالي ټلوالې( د مخالفت له امله افغان دولت دا کار ونشو کولای او نړیوالې ټولنې دا سیاسي  

نه درلوده چې په افغانستان کې د قدرت طبیعي بنسټونه ورغوي او افغانستان سره مرسته وکړي چې دلته د   اراده
په ملي کچه   په محلي کچه او هم  افغانانو د شرایطو او طبیعي ټولنیز جوړښت له لارې هم  له منځه او د  افغانانو 

 رهبري وزیږیږي.  
پخوانی رئیس جمهور حامد کرزی هم د سیاسی علومو او نړیوالو اړیکو د یو شاګرد په توګه او هم له دې امله چې د  
کندهار د کرز دسیمې د یو بانفوذه قومي او سیاسي شخصیت عبدالاحد خان کرزي زوی و چې د ظاهر شاه د واکمنۍ 

پر مهال د مشرانو جرګې د ریاست معاون ؤ، د قدرت په لوبه کې د قومي مشرانو او سپین ږیرو په اهمیت ډیر ښه  
 پوهیده. ده تل هڅه کوله قومي مشران او سپین ږیري ملي سیاست کې دخیل کړي او د هغوی ملاتړ تر لاسه کړي.  

ده په ډیره منظمه توګه د ټولو ولایاتو د مهمو قومي مشرانو او بانفوذه شخصیتونو سره اړیکې ساتلې. ډیر وخت به 
به یې ورسره کولې. هغه وخت چې ما د   په مهمو ملي مسایلو کې قومي مشران ارګ ته غوښتل او مشورې  یی 

جمعې او یا نورو رخصتیو په ورځو هم  جمهوري ریاست مطبوعاتي دفتر کې کار کاوه ډیر وخت مې لیدل چې د 
 جمهور رئیس قومي مشران بلل او په ارګ کې به یې میلمانه کول. 

پخواني جمهور رئیس له قومی مشرانو او سپین ږیرو سره شخصې اړیکې جوړې کړې وې او ساتلی وې. هرکله  
چې به یو ولایت کې کومه مهمه پیښه وشوه، زیاتره به بدې غمیزې وې، خصوصاً که به په جګړه کې ملکي کسان 

و اتکا نه کوله چې له رسمي چینلونو به  وژل شوي وو، یا به کومه بله فاجعه شوې وه، ده به یواځې په هغو مالومات
ورته رسیدل، بلکی پخپله به یې په تلیفون د سیمې له قومي مشرانو سره اړیکه نیوله، مالومات به یې راټولول او د  

 هغې پر اساس به یې تصامیم نیول. 
نه وروسته کله چې د حامدکرزي د جمهوري ریاست دوره پای ته ورسیده، تر ننه هره ورځ یو ډیر شمیر    ۲۰١۴

 قومي مشران او سپین ږیري له بیلابیلو ولایاتو د ده لیدنې ته راځي، ګوري ورسره او مشورې ترې اخلي. 
خو متاسفاته لکه څرنګه چې مخکې و ویل شول د نړیوالې لوبې تقاضا دا وه او ده چې افغانستان بې ثباته وساتل شي  
نو له همدې امله د کرزي د هڅو سره سره په بیلابیلو ډولونو په ملي سیاست کې د قومي مشرانو د ګډون مخه نیول  

 کیده، او اوس هم نیول کیږي. 
په دې اوس نه غږیږو چې طالبان ولي بیرته ژوندي شول او را پورته شول خو د طالبانو په بیا راپورته کیدو د قومي 

وژنه د یوې سترې دسیسي په توګه په دې هدف چې قومي مشران او قومي جوړښتونه ونشي کولای د طالبانو   مشرانو
مخه ونیسي، پیل شوه او لکه چې مخکې یادونه وشوه په تیرو څو کلونو کې د کرښې دواړو خوا و ته په زرهاوو 

 قومي مشران یواځې په همدې خاطر چې قومي مشران دي ووژل شول. 
نړیواله ټولنه او آی ایس ای په خپل هدف کې بریالي شول، اوس پښتانه په همداسې یو حالت کې دي نه په ملي کچه 
کومه رهبري لري او نه په محلي کچه رهبري شته ده، قومي جوړښتونه ړنګ شوي او قومي مشران یا خو وژل 

د افغانستان په سیاست کې ایډیالوژیو خپل ځاى قوم   شوي او یا له خپل ځایه بې ځایه شوي. اوس چې له بده مرغه
نلري او ترټولو ستره   نلري او پښتانه مشر او رهبري  په دې سیاسي ډګر کې استازیتوب  ته پریښی پښتانه  اوژبې 

هغوی د ایډیالوژۍ او فکر دعوه    غمیزه داده چې کوم څوک چې د پښتنو استازي ګڼل کیږي )طالبان او حزب اسلامي(
بلکي  نه یواځې دا دواړه قوتونه د پښتنو استازیتوب نشي کولای  دار دي، د قومي احساس له مخې پښتانه نه دي، 
ترټولو ستر تاوان همدوی پښتنوته رسولی. د همدوی جګړه ده چې پښتانه په کې وژل کېږي او همدوی دي چې پښتانه 

بې مشرتابه کوي او پښتانه وروسته پاتې ساتل کیږي. همدغه دواړې ډلې له نورو قومونو    مشران وژني او پښتانه
سره هر ډول تعامل ته چمتو دي، خو له خپل ولس او خپلو خلکو او قام سره بیا بله ژبه لري، ددوی د حقوقو په  

 ورکړه کې ډېر بخیل دي. 
نو د پښتنو یوه ستره غمیزه داده چې پښتانه رهبر نلري . مشران نلري او نه دې ته پریښودل کیږي چې په طبیعي 

 توګه رهبر پیدا کړي.  
 په دې اړه چې د کرښې دواړه خوا پښتانه ولې وژل کیږی، استاد روستار تره کی پخپله یوه مقاله کې لیکي: 

)امریکا او ناټو په افغانستان باندې د یرغل په پیل کې د لاندې دلایلو په بنسټ پښتانه د دښمن په توګه پېژندل او له  
 تروریزم سره د مقابلې تر پلمې لاندې یې ورسره جګړه پیل کړه : 

د ډیورنډ دواړو خواو پښتانه په یوه ژیوپولتیک او ژیوستراتژیک د پام وړ سیمه کې میشت دي : د تاریخ په روایت  
پیژندل شوې ده.   په حیث  پاکستان دجنګي کلا  او  افغانستان، هندوستان  په زړه کې د  دغه جغرافیایي دهلیز د آسیا 

کو پروګرامونو په وړاندې د » دستار سړی « سر راپورته  جنګي کلا باید ورانه شي ترڅو چې له هغې نه د ژیوپولتی
 نکړي او د مرکزي آسیا د تیلو، ګازو او برېښنا لوژستیک او اکمالاتي لاره تر کنترول لاندې راشي . 

له شوروي یرغل نه راهیسې په قبایلي سیمو کې د جهاد هنګامه کله د پاکستاني واکدارانو او کله د بهرنیو یرغلګرو 
 په ضد را روانه ده.  

سیمې ته د امریکا راتګ له ځان سره پاکستان ته د ویرې او هیلو پیغام درلود : ویره په دې مانا چې په سیمه کې 
لاسوند په  پاکستان سیاسي اسلام ) چې امریکا او ملګري یې ورسره په جګړه کې دي ( د خپل بهرني سیاست د یو  

توګه کاروي. هیلې په دې چې پاکستان تل د پښتونخواه د آزادي غوښتونکو جذباتو د ویرې په وجهه په دې لټه کې 
، دښمن   په مخ بوځي او پښتون له طالب سره په ترادف  افغانستان د لاندې کولو چُرت  له امریکا سره د  شو چې 

نامه لاندې امریکا س  افغانستان د  وشمېري. د تروریزم د جګړې تر  او  پاکستان  ره ګډ دریز خپل کړي؛ امریکا د 
حکومتونو په ګډه همکاري د ډیورنډ د دواړو خواوو پښتنو د ټکولو او وژلو پروګرام پلی کړ ؛پښتانه د افغانستان په  

تر ګوزارونو د ننه کې، د امریکا او کابل حکومتونو له طرفه او د باندې له ) ډیورنډه هغې خوا( د پاکستان پوځ له خوا  
 لاندې ونیول شول(.

نړیوال استعمار او د سیمی استخبارات چې د سیمې بې امنه کول په خپله ګټه ګڼی، پښتون ځکه خپل دښمن ګڼی چې  
د یو ځواکمن پښتون قوت په موجودیت کې دوی نشي کولای خپل اهداف ترلاسه کړي، افغانستان بې ثباته کړي او  

په نتیجه کې سیمه بې ثباته کړي. پښتون باید په سیاسي لحاظ کمزوری شي، بې مشره شي، بې وزلی شي، له جهالته  
 ونه وځی او په جګړه او بې اتفاقیو اخته وي ترڅو ځان وسوځوي او لمبې یې ټولې سیمې ته ورسوي. 

انګلیسي استعمار په کامیابۍ د جګړې په اوله مرحله کې دا کار وکړ، پښتون یې د ډیورنډ په کرښه اوقبایلی سیمو او 
ازاد افغانستان تقسیم کړ،کمزوری یې کړ او د یو متحد، قوي او پخپل ځان بسیا افغانستان مخه یې ونیوله. دا وېش  

بی اسټبلشمنټ د خپلو اهدافو ترلاسه کولو په خاطر پښتون همداسې  اوس هم دوام لري. اوس هم نړیوال استعمار او پنجا
 ویشلی او کمزوری ساتل غواړي. 

پښتون یانې طالب او طالب یانې پښتون، کمپاین اوس هم روان دی، نه یواځې روان دی بلکې په شعوري او یا غیر  
شعوري توګه د عمومي ذهنیت برخه هم ګرځول شوی، د ملګرو ملتو د امنیت شورا وروستي راپور کې وایی چې د  

 په شان پښتون محوره ده.   ١۹۹۰هبت الله اخوندزاده په مشرۍ د طالبانو پالیسي اوس هم د 
خو دا خبره سمه او دقیقه نه ده، د طالبانو د مشر کوم فرمان د پښتنو د حقونو د اعادې لپاره دي؟ پښتانه ته له وژلو 

 او وژل کېدو پرته کوم امتیاز ورکړای شوی دی؟! 
حقیقت دا دی چې د طالبانو سیاست پښتون محوره نه، بلکې طالب محوره دی او بیا طالب پخپله یو پښتون سیاسي  
په خاطر یوه ډیزاین شوې  نیونې  ناسیونالیزم د ځای  بلکې د سیمې او نړۍ د استخباراتو لخوا د پښتون  نه  ځواک 

 او نه مذهبي.   استخباراتی ډله ده چې پښتون ضد ماهیت لري، نه ملي ماهیت لري
نه طالب یو پښتون قوت دی او نه یی سیاستونه پښتون محوره دي. طالب د سیمي او نړۍ د استخباراتو یوه پروژه ده  
او سیاستونه یی هم د همدې هیوادونو د ګټو پر محور څرخي. خو په مسلسله توګه هم د ځینې نړیوالو مراجعو لخوا  

ت په هیواد کې د ځینو فاشیستي ډلو لخوا دا  ټولنیزې رسنۍ    بلیغ او هم دلته  تاسې که  یانې طالب.  کیږی چې پښتون 
پلمه پښتانه   وګورئ، د جمیعت، شورای نظار، دوستم او حزب وحدت پورې مربوط کسان پرله پسې د طالب په 

 ښکنځي اوسپکې او ردې بدې ورپسې وایي. 
د نړیوالو استخباراتو لخوا د افغانستان جګړې ته قومي بڼه ورکول ځکه د ډیرې اندیښنې وړ ده چې خبره یواځې د  
په دې سیمه کې د سترو قدرتونو د سیالیو غوښتنه همدا ده چې، د ټولې سیمې د   بلکې  نه ده  اتفاقۍ  یوې ساده بې 

د افغانستان او سیمې د تجزیې فکر خلق کړای شي، پیاوړی کړای شي او که لازمه وي   دوامداره بې ثباتۍ په پار
 عملی کړای شي.

تصادفي نه ده چې جوبایډن وایي افغانستان یو ویشل شوی او نه جوړیدونکی هیواد دی. دا په حقیقت کې د افغانستان  
 وړ.  په اړه دامریکا نیت او اراده ښکاره کوي. امریکا همداسې یو افغانستان غواړي، ویشل شوی او د نه جوړیدو

د اوکراین له کړکیچ رامنځ ته کیدو نه د مخه، هغه وخت چې له روسیې او چین سره د سیالۍ لپاره د امریکا ډیر  
نه داسی سیاستونه غوره کړل    ۲۰۰١تمرکز پر افغانستان او د جنوبی چین په سمندرګي وو، امریکا له لومړي بن او  

خو افغانستان او بیا دا ټوله سیمه په ټوټو، ټوټو و ویشل شي،تجزیه شي او یا هم دلته یوه داسې ملوک الطوایفي  چې یا 
 حاکمه شي چې دوی ټول پخپلو منځو کې په مخالفتونو اخته وي خو ټول بیا د امریکا په کنترول کې وي.

کال په هند کې د امریکا پخواني سفیر، د رند کارپوریش مهم غړي او د ستراتیژیکو اړیکو د مطالعاتو د   ۲۰١۰په 
مرکز مشر رابرټ بلک ویل په لندن کې د یو کانفرانس په ترڅ کې وویل چې افغانستان کې له یاغیانو سره د اوباما  

غه د افغانستان تجزیه ده. له ده سره سم پیتر ګالبرایت  د مبارزې ستراتیژي ناکامه ده، نو کومه بله لار چې پاتې کیږی ه
چې یو مهال په افغانستان کې د ملګرو ملتو د استازی مرستیال و، هم و ویل چې د افغانستان د ستونزې حل لاره د  

 افغانستان تجزیه ده. 
 وحید مژده د افغان څیړنیز او مشورتي مرکز د نشراتي ارګان په دویمه ګڼه کې په دې اړه داسي لیکي: 

) روسها بعد از اشغال آسیای میانه، این قلمرو بزرگ را بر بنیاد قومیت به کشور های کوچک تقسیم کردند. ازبکستان،  
الشعاع  پیوند های مبتنی بر دین و ارزشهای معنوی تحت  تا  آمدند  به میان  این دلیل  به  تاجکستان، ترکمنستان... 

آینده راه وحدت میان این    احساسات قومی قرار گیرد و در  اتحاد شوروی،  با فروپاشی  این کشورها مسدود گردد. 
آذربایجان و   این میان میان جمهوری  باقی ماندند. در  اتحاد شوروی از هم جدا  نامهای دوران  به همان  کشورها 

 ارمنستان بر سر منطقهء ناگورنو قره باغ اختلاف و درگیری رخداد. 
فروپاشی اتحاد شوروی ببعد که اروپا دستخوش تغییرات مهمی شد، نقشه هائی در رسانه ها به نشر رسیده  از زمان 

است که تغییراتی را در جنوب آسیا، آسیای میانه و شرق میانه نشاندهی می نماید. منابع اصلی انتشار این نقشه ها  
مورد بحث قرار نگرفت. گفته می شد که این  مشخص نیست و به همین دلیل زیاد به آن توجهی نشد و بصورت جدی 

نقشه ها را سازمان ))سیا(( تهیه کرده و نمایانگر اهداف درازمدت امریکا در این منطقه است. اکنون سخنان بلک  
 ول و گالبرایت به این حدس و گمان ها قوت بیشتر می بخشد. 

  بود که نقشه ای از بخشی از آسیا در رسانه ها به نشر   1990.........در آستانهء فروپاشی اتحاد شوروی در سال  
رسید که توسط سازمان سیای امریکا ترتیب شده بود. در این نقشه بعضی از کشور ها در جنوب آسیا، شرق میانه و  
آسیای میانه از نظر مرزهای جغرافیائی دستخوش تغییراتی شده بودند. تقسیمات احتمالی بر بنیاد قومی صورت گرفته  

 ا تجزیهء کشورها در این نقشه پیشبینی شده بود. بود. به این معنی که کشور های جدیدی بر بنیاد قومیت ب
امریکا بعنوان یگانه ابرقدرت در جهان اینک قصد انجام همان کاری را داشت که استالین قبل از جنگ جهانی دوم 

 در آسیای میانه انجام داده بود. 

تقسیم بندی بر بنیاد قومیت به این معنی بود که با جدا شدن پارچه هائی از کشور های افغانستان، پاکستان، ایران،  
ترکیه، و عراق و بعضی از کشور های آسیای میانه، کشور های جدیدی بنام پشتونستان، بلوچستان و کردستان بمیان  

 وچکتر گردند. آید و بعضی از کشور های آسیای میانه بزرگتر و یا ک
.......رابرت بلیک ول سفیر سابق امریکا در هندوستان مدتی قبل پیشنهاد کرد که برای کنترول افغانستان باید این  

نیز   کشور تجزیه گردد و بعد از وی پیتر گالبرایت معاون )کای آیده( نمایندهء سابق سازمان ملل متحد در افغانستان
 همین پیشنهاد را تکرار کرد(. 

یانې خدای مکړه د افغانستان تجزیه یو جدي ګواښ له دې امله دی چې د نړیوال استعمار منافع یې ایجابوي چې باید  
افغانستان تجزیه شي، او همدا سبب دی چې په افغانستان کې د پان ترکیزم او پان ایرانیزم فاشیستي جریانونه د امریکا  

 د ځینو سیاستوالو لخوا ملاتړ کیږي. 
امریکا افغانستان ته د شمالي ټلوالې چې پښتون دښمني یې د سیاست عمده برخه وه، په اتکا خپل عسکر راوستل او 
په همدې خاطر په هغو ټولو جنایاتو چې دوی د کورنۍ جګړې پرمهال کړي وو، سترګې پټې شوې. هغوی یې په  

یې هغوی ته وسپاره،دوی پخپله په افغانستان   واک په ډیره بیرحمانه او ظالمانه توګه شریک کړل، بلکې اصلی واک 
پیاوړی کړ. دا یواځې بلکویل او ګالبرایت نه وو چې رسماً یې د افغانستان    کې له بیلتون پالنې ملاتړ وکړ او هغه یې لا

مه نیټه یوه بله مهمه غونډه هم د افغانستان د تجزیې په   ۳١کال د جولاي په  ۲۰١۰د تجزیې مسئاله مطرح کوله، د 
 اړه ترسره شوه، په دې اړه ویسا ورځپاڼه لیکي: 

مه نیټه د جمهور رئیس حامد کرزي سره په افغانستان کې د امریکا د سفیر کارل  ۲۹په   م کال د اگست۲۰١۰) د  
ایکن بیري لیدنه ښایي د ده د دیپلوماتیک ژوندانه ترټولو گران ماموریت ؤ، په دې لیدنه کې جمهور رئیس غوښتل د  

ا حکومت ته ورسوي چې څو  امریکایي دیپلوماتانو او متحدې جبهې د مشرانو په هغه غونډه خپل اعتراض د امریک
د المان د برلین په ښار کې سرته رسیدلې وه او د غونډې موضوع د افغانستان تجزیه وه. د راپورونو  ورځې د مخه

په لور گامونه  افغانستان د تجزېې  ته هڅولي وو چې د  له مخې امریکایي دپیلوماتونو د متحدې جبهې مشران دې 
 واخلي.

تردې څو ورځې دمخه د میامي هرالډ ورځپاڼې په خپل یو راپور کې لیکلي وو چې د شمالي ټلوالې غړي احمد ضیا   
مسعود، حاجي محمد محقق، د محقق مرستیال حسین علي یاسا، د عبدالرشید دوستم سلاکار اود ولسي جرگې غړى  

ډانکان هنټر، لویي گوهمرټ، او ډچرپسبرگ سره  ذکي الله ذکي د امریکا د کانگرس د څلورو غړو ډانا روهرا باکر، 
دبرلین په ښار کې کتلي دي. په دغې کتنه کې په دې اړه خبرې شوي چې څنگه په افغانستان کې د دوی ډلې وهڅوي 

 چې دخپلو سیمو د لا خپلواکه کولو هڅې وکړي او مرکزي حکومت کمزورى کړي.
په غونډه کې د شمالي ټلوالې غړي وهڅول چې په خپلو سیمو کې  ده د امریکا د کانگرس غړى ډانا روهراباکر وایي 

واخلی» افغان مشرانو ته مې  خپل خلک منظم کړي او دوي خپلې سرچینې )طبیعي زیرمې( لري چې باید کار ترې
ما ورته بس همدا   وویل چې خپلې سیمې غښتلې کړئ د رایو د منظمولو او د طبیعې زیرمو د راویستلو له لارې،

 وویل چې تاسو سرچینې لرئ، نمبرې )خلک( لرئ، یواځې ځانونه منظم کړئ«.  
په برلین کې کړې خو د   سره له دې چې د غونډې گډونوالو دا خبره نه وه منلې چې گواکي داسي کومه غونډه یې

مالوماتو له مخې په رښتیا هم په برلین کې همداسې یوه غونډه شوې وه او څرنگه چې په    جمهور رئیس د ځانگړو
دې غونډه کې د کانگرس څلورو غړو هم گډون درلود نو جمهور رئیس غوښتل خپل اعتراض د امریکا حکومت ته 

 ورسوي(.
گالبرایت په هڅو او   لکه مخکې چې مې وویل د افغانستان د تجزېې په اړه د امریکا هڅې یواځې د رابرټ بلکویل او

څرگندونو کې نه خلاصه کیږي. امریکا که له یوې خوا د طالبانو په وړاندې یا د هالبروک په خوله د پښتنو په وړاندې  
بلې خوا غواړي خپله طالبان هم په یو ترتیب د افغانستان ویش ته وهڅوي. په    شمالي ټلواله په غیږ کې ونیوله له

کال د دسمبر په میاشت کې یو شمیر رسنیو خبر ورکړ چې طالبانو او امریکا سره خبرې کړي  ۲۰۰۹لومړي ځل د 
ه له دې چې  او پاکستان هم په دې خبرو کې گډون لري. دا خبرې د عبدالله انس په منځگړیتوب ترسره شوې وې. سر 

د پاکستان مقاماتو په دې اړه څه ونه ویل خو هالبروک یواځي دومره وویل چې امریکا له طالبانو سره مخامخ خبرې  
 نه کوي، یا په بل عبارت هالبروک ومنله چې دامریکا او طالبانو ترمنځ غیر مستقیمي خبرې کیداي شي. 

 مه نیټه د پاکستان د جیو تلویزیون له خولې یو خبر خپور کړ چې گواکې۲کال د سپتمبر په  ۲۰١۰د ویسا ورځپاڼې د  
ملا عبدالسلام ضعیف او یو شمیر نورو منځ لارو طالبانو په سپین بولدک کې د طالب مشرانو سره کتلي او د امریکا  

مه نیټه ددغه خبر جزئیات په لا  ١۳پیغام یې ورته رسولى . ویسا ورځپاڼې بیا څو ورځې وروسته یانې د سپتمبر په 
بارکې د میاشتې څخه یوه اونۍ دمخه ملا عبدلسلام ضعیف،  تفصیل خپاره کړل، ویسا لیکي چې د روان کال د روژې م

اکبرآغا او مولوي متوکل له کابل څخه کندهار ته لاړل او هلته د حشمت کرزي چې د یوې خصوصي امنیتي کمپنۍ  
خاوند دى او د طالبانو د یو قومندان سنگریار په مرسته سپین بولدک ته لاړل د سپین بولدک په سفر کې مولوي متوکل  
له دوی سره نه ؤ ، په سپین بولدک کې دوی د طالبانو له مشرانو سره وکتل او د امریکا پیغام یې ورته ورساوه.  
به ټول  نو امریکا  افغانستان کې پوځي اډې ومني  په  ته  پیغامونه درلودل: لومړى که طالبان امریکا  امریکا درې 

ولایتونه به طالبانو  افغانستان جنوبي طالبان له امریکا سره اوربند وکړي نو د  افغانستان طالبانو ته وسپاري، دویم که

ته وسپاري خو د دریم شرط په اړه څه نه دي ویل شوي. ویسا لیکي داسې ښکاري چې طالبانو د امریکا درې واړه  
 رد کړي دي.  شرطونه

د دومره تفصیل نه مې هدف دا ؤ چې د افغانستان د تجزیې په اړه د امریکا په نیت او ارادې چې کوم شکونه او  
تردیدونه رامنځ ته شوي و،هغه بې اساسه نه وو، د هغه په اړه ډیر دلایل او شواهد موجود ؤ. نور د افغانستان او  

اعتبار او بدبینۍ اړیکې وې. امریکا زموږ په هېواد کې امریکا اړیکې دوستانه اړیکې نه وې،بلکی په یو بل د نه  
قومی نفاق ته لمن وهله، د بیلتون پالنې ملاتړ یې کاوه، د جنایت کاره جنګ سالارانو ملاتړ یې کاوه او هغوی یې 

د  خپل اصلی متحدین بلل. په نظامي عملیاتو کې بې ګناه ملکي خلک وژل کیدل، بندیانیدل، د جګړې واک او قومانده 
امریکایانو سره وه. پاکستان په ښکاره ترهګر روزل او افغانستان ته یې لیږل خو امریکا د همدې پاکستان سره مرسته  
کوله. د افغانستان د حکومت غوښتنه وه چې د ملکی تلفاتو مخه ونیول شي، دا کار پرته له دې چې یو جنایت دی او 

ژوند، مال او عزت ساتنه وکړی، د مخالفینو جګړې ته یې    د افغانستان حکومت مکلفیت لري چې د خپلو خلکو د
 انګیزه هم ورکوله. 

په سیمه کې له خپلو سیالانو سره د   یقین ترحده شک درلود چې امریکا  افغانستان خلکو د  اوس حامد کرزي او د 
سیالیو لپاره غواړي جګړه اوږده او ټوله سیمه نا امنه کړي، یانې دا جګړه د افغانستان جګړه نه، بلکې د امریکا د  

 منافعو جګړه ده.
یو تحلیل کې په   په  په کتو،افغان څیړنیز او مشورتي مرکز  ته  پالیسیو  کې ویلی و چې که    ۲۰١۲د امریکا همدې 

امریکا خپل سیاستونه سم نکړی دا احتمال شته چې ټول نظام د سقوط د ګواښ سره مخ شي.) له بده مرغه همداسې 
وشول. امریکا خپلو سیاستونو کې بدلون رانه وست او اوس دا دی افغانستان یو ځل بیا د طالبانو لاس ته ولوید( دې 

 لی او دا جګړه باید هلته وشی چیرته چې دترهګرۍ مراکز دي)پاکستان(. جګړې په افغانستان کې خپل ماهیت بایل
 افغان څیړنیز او مشورتي مرکز په دې اړه داسې وایی:   

 )نړیواله ټولنه که په روانه جګړه کې خپلې کړنې سمې نکړي دا ټول نظام به د سقوط له ګواښ سره مخ شي. 
 اوس باید په افغانستان کې جګړه ودرول شي او ټولې هڅې باید په دې لور وي چې افغانستا ن ته سوله راشي 

 خپلو کړنو کې بدلون راولي   باید پهنړیواله ټولنه 
خلکو   په افغانستان کې د ملکې خلکو د وژنو مخه ونیول شي، دخلکو دیني اوکلتوري ارزښتونو ته درناوی وشي او

 ته کار او روزګار پیدا شي. 
اوس لکه څرنګه چې د امریکا خپل استخباراتي مالومات یي هم ثابتوي چې په افغانستان کې جګړه بې فایدې ځکه   

ده چې د ترهګرو ټول مراکز په پاکستان کي دي نو په افغانستان کې باید جګړه ودرول شي، او له مخالفینو سره 
مساعده شي، که جګړه کیږي نو دا باید هلته وشي چې  دخبرو اترو له لارې په افغانستان کې د سولې راتګ ته زمینه 

 د ترهګرو مراکز دي او له هغه چا سره وشي چې یا خو خپله ترهګر دي او یا ور سره مرسته کوي... (. 
یا راولپنډی د   او  د جګړې رهبري د امریکا په لاس کې وه، د جګړې د قوماندې مرکز د ډیورنډ کرښې ها خوا 

امریکا افغانستان سره داسې مرسته ونکړه چې یوه مجهزه اردو چې د    پاکستان د پوځ په مرکزي قومندانۍ کې وو.
ګاونډیو هیوادونو سترګه ترې وسوځی او د هغوی د ښکاره او څرګندو سیاسي او نظامي مداخلو مخه ونیسي، جوړه  

 کړي.
امنیتي ځواکونو   افغانستان کې د  په  ته امریکا وه.  حقیقت دا و چې دا هر څه امریکا کول، د لوبې دواړو خوا و 

کنترول له امریکا سره وو او طالبان دپاکستان لخوا کنترولیدل چې هغه پخپله د امریکا سره همغږی و،دا به ډیره ساده  
تړ او د دومره سترې جګړې رهبري پخپله او د امریکا د  لوحانه وی چې څوک فکر وکړي، پاکستان د ترهګرو ملا

 خوښې خلاف کوله او بیا دې هم امریکا خصوصاً د افغانستان په مسائلو کې د پاکستان شا ته ولاړه وي. 
کې، د مرستیال ولسمشر په توګه، بایډن د هغه وخت له افغان ولسمشر کرزي سره ولیدل، په دې لیدنه کې  ۲۰۰۹په 

 کرزي له بایډن نه وغوښتل چې باید امریکا ډېر کار وکړي تر څو پاکستان د طالبانو له ملاتړ نه لاس واخلي.  
 بایډن ځواب ورکړ:  

 ښاغلی ولسمشر: پاکستان د متحده ایالاتو لپاره د افغانستان په پرتله پنځوس ځله مهم دی’’.
په افغانستان کې د روانې جګړې اصلي ستونزه د دې جګړې ابهام وو، په دې جګړه کې مالومه نه وه چې څوک د  
چا دښمن دى. امریکا ویل طالب مې دښمن ندى او زه د القاعدې پرضد جنګیږم . خو امریکا بیا جنګیده په افغانستان  

 جنګیالیو مرکزونه او پټنځایونه درلودل هلته نه تله.  کې او چیرته چې القاعده  
اسامه بن لادن په پاکستان کې ووژل شو، ډیرشمیر دالقاعده مشران د پنجاب او سنده په ښارونو کې نیول شوي دي، 
د ترهګرۍ مراکز او پټنځایونه، استخباراتي، سیاسي او مالي ملاتړ په پاکستان کې و، خو امریکا زموږ په کلیو او  

 بانډو کې بمونه ورول اوزموږ ماشومان یې وژل.  
طالبانو د امریکا یا حکومت سره د مرستې په تور د یو عادي ډریور سرغوڅاوه او امریکا ته د جاسوسي په تور یې  
خلک وژل، خو بیا د همدې طالب مشر له قندهار څخه قطر ته د امریکا په الوتکه کې تلو. همدا امریکا چې د طالب  

الوتکو کې قطر ته وړل. طالب او امریکا په امریکا او  په نوم زموږ کلي بمباردوي د طالبانو مشران یې په خپلو  
افغانان وژل، له افغانانو نه ورکه شوې وه  دوبی کي له یو بل سره غونډې کولي خو دلته یې د یو بل د دښمن په نوم

 7تر 7 له :د پاڼو شمیره
 german.de-maqalat@afghan  له موږ سره اړیکه ټینگه کړئ همکارۍ ته رابولي.  په دغه پتهښت تاسو نپه در افغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ ، دلیکنې د لیکنیزې بڼې پازوالي د لیکوال په غاړه ده : یادونه

 

او د طالب دښمن څوک؟ په ښکاره خو داسې ښکاریده چې دوې دواړه خپلو کې   چې دلته دامریکا دښمن څوک وو
 سره ښه جوړ دي، یواځې افغان ولس سره دښمن دي، هم طالب افغانان وژل او هم امریکا. 

یوه بله خبره هم غواړم پرې اضافه کړم، امریکا د افغانستان ملګرى وو او که دافغانستان د دښمنانو ملګرى!؟، په  
 ډیره څرګنده توګه امریکا د افغانستان د دښمن)پاکستان( ملګری وو او وي به. 

امریکا په هغو عملیاتو کې چې د کنړونو دشیګل په سیمه کې د امنیت لخوا کیدل د یو امریکایي په وژل کیدو د واره  
هلته عسکر هم لیږي او هغه ماشومان چې په خپله د امریکا یانو لخوا په کور کې را غونډ شوي ؤ بمباردوي او وژني  

په همدې کنړ کې کله چې د ډیورن یوه پوسته د  خو همدا امریکایان  په  د پر کرښې پرتې زموږ  برید لاندې راځي 
عسکر په شهادت رسیږي خو امریکایې    ١۲ساعتونو ساعتونو جګړه دوام کوي او په پوسته کې د افغانستان ملي اردو  

 ځواکونه یې مرستې ته نه رسیږي.  
کال کې د ګوشتې په ولسوالې کې پوستې جوړوې او بیا همدغه پوستې چې د افغانستان په    ١۳٨۲امریکا ئیان په  

خاوره کې جوړې شوې وې د پاکستان پوځ ته پرېږدي، هغوی خپله ناپاکه او پلیته پښه ان د ډیورند کرښې څخه دیخوا  
 هم را اوږدوي. 

 کله چې پر کونړ د پاکستان لخوا توغندي وریدل، امریکا پرې خپل غوږونه کڼول، او بیا بې له ضرورته یې اعلان
 کاوه چې موږ)امریکا( د ډیورنډ کرښه په رسمیت پیژنو. 

له امریکا سره افغانستان د ستراتیژیکې ملګرتیا سند لاسلیک کړی و، زموږ دا ستراتیژیک ملګرى چیرته چې القاعده  
نه ورته، طالب یې خپل دښمن نه ګاڼه خو د طالب په نوم یې زموږ په کلیو او کورونو کې جګړه کوله او د   هلته وه

 د پاکستان شا ته ولاړ ؤ.   افغانستان او پاکستان په هره لانجه کې به 
دا هر څه امریکا کول، لوبه د امریکا وه،ګټه د امریکا وه، بیا د پاکستان وه خو قرباني افغانان وو، دواړه خوا په ټوله  
بې رحمۍ افغانان وژل کیدل، افغانستان ویجاړیدو او افغانستان خوار او بیچاره کیدو. دا وضعیت ورځ په ورځ مخ  

په څ بلکی  په خرابیدو روان وو، هغه جګړه چې لومړی  ته وغزیده،  افغانستان  و ولسوالیو پورې محدوده وه، ټول 
وغزول شوه. په ښکاره په رسنیو کې دا خبره کیده چې د افغانستان امنیتي ځواکونه او امریکایان د افغانستان شمال  

 ته وسله وال مخالفین انتقالوي. 
نو هغه سوال چې افغانان ورسره مخ وو دا ؤ ؛ اوس چې د جګړې رهبري د امریکا په لاس کې ده، او امریکا نه  
غواړي دلته ترهګري او جګړه ختمه کړي، بلکې غواړي د خپلو ستراتیژیکو ګټو او اهدافو په خاطر جګړه ټولې  

لانو په وړاندې د فشار د یوې الې په توګه کار سیمې ته پراخه او لا اوږده کړي او له جګړې د خپلو سیمه ییزو سیا
 واخلي، نو افغانستان ته څه کول په کار دي؟ 

له نظامي لارې د طالب محوه کول نور ممکن نه ؤ، ځکه چې امریکا نه غوښتل. پاکستان په ښکاره د طالبانو سیاسي،  
  نظامي او استخباراتي ملاتړ کاوه، او په دا رنګ جګړو کې کله چې یوه چریکي وسله واله ډله له هیواده بهر ملا تړ 

ولری، د هغې ماتول تقریباً ناشوني وي. پخواني شوروي اتحاد په خپل ټول قوت غوښتل مجاهدین مات کړي خو  
پاکستان کې مرکزونه درلودل او هلته یې نظامی، سیاسي، لوژستیکي ملاتړ درلود، نو  په  څرنګه چې مجاهدینو 

ې وشول. بلکې امریکا وکړل، دا تجربه  شوروي اتحاد مات شو خو مجاهدین مات نشول. دا هرڅه د امریکا په مخک
خو یې پرون لیدلې وه نو نن ولې امریکا طالبانو ته د پاکستان پر ملاتړ غلې وه؟ امریکا بې له دې چې پر پاکستان  
لازم سیاسی او نظامي فشار وارد کړي ټول تمرکز یې زموږ په خاوره کې پرجګړې و، او هغه هم داسې جګړه چې  

 یا ډیر لږ وو خو ډیر شمیر ملکي کسان به وژل شوي وو. کې به د طالبانو تلفات یا هیڅ  په هر نظامی عملیاتو
نو اوس دوه لارې پاتې وې، یا دې جګړه ادامه پیدا کړي، افغانان دې همداسې په بې رحمۍ وژل کیږی او بالاخره 
دې نظام سقوط او دښمن برلاسی شي. افغانستان یو ځل بیا کورنۍ جګړې ته لاړ شي، ملوک الطوایفي حاکمه شي)هغه 

 څه چې هغه وخت امریکا غوښتل(. 
یا دا چې له طالب سره خبرې وشي او دسولې لپاره یوه معقوله لار ولټول شي چې هم طالب ته د منلو وړ وي او هم 

همدا وو چې د افغانستان پخواني جمهور رئیس حامد کرزي په ټینګار    د افغانستان نورو سیاسی قوتونو او ګوندونو ته.
و واژه،    له طالب سره د روغې جوړې کوشش پیل کړ، طالب ته یې ورور وویل، آن کله چې یې خپل ورور ورته

 د سولې او خبرو اترو غږ وکړ او د وروڼو په نوم یې مخاطب کړل.  هغه وخت یې هم پرې
کرزي په همدې خاطر د امنیتی تړون امضا د امریکا لخوا د افغانستان د سولې دتضمین سره مشروط کړ. د ټولو 
کورنیو او بهرنیو فشارونو سره سره یې دا تړون لاسلیک نه کړ تر څو امریکا دې ته اړه کړي چې د افغانستان د  

ب کړي، واشنګټن چمتو دی افغانستان بیرته  ثبات تضمین وکړي. کرزي شک درلود چې که د امریکا ګټې یې ایجا
 طالبانو ته وسپاري، او دا دی بالاخره همداسې وشول. 

 

 نوربیا 
 ... سوله

